
MS ROALD AMUNDSEN 
 

ᓱᑉᓗᐊᓗᒃ - ᐹᖓᓂᑦ Roald Amundsen ᐅᒥᐊᕐᔪᐊᕐ 
 

ᑲᖏᕐᓗᓱᐊᖅ, ᐊᑯᑭᒃᑐᕐᒥᑦ ᓅᒻ, ᐊᓚᔅᑲ ᐊᒥᐊᓕᑲᓄᑦ 
20 ᐋᒋᓯ - 11 ᓯᑎᐱᕆ 2019 

Voyage AMNWP1911 
 

 
MS ROALD AMUNDSEN ᓄᑖᖑᔪᖅ ᐅᓯᑲᑦᑕᖕᓂᕐᒧᑦ ᐃᓄᖕᓂᒃ ᐅᒥᐊᕐᔪᐊᖅ ᓇᖕᒥᓂᕆᔭᐅᔪᖅ/ᐊᐅᓛᖅᑎᑕᐅᔪᖅ 
Hurtigruten AS-ᒧᑦ Tromsø, Norway-ᒥᑦ.  ᐊᑕᐅᓯᖅ ᐅᒥᐊᕐᔪᐊᖅ ᓱᑉᓗᐊᓗᒃᑰᕐᓂᐊᖅᑐᖅ ᑲᓇᖕᓇᖓᓂᑦ 
ᐱᖓᖕᓇᖓᓄᑦ ᕿᑭᖅᑖᓗᖕᒧᑦ ᐊᒻᒪᓗ ᕿᑎᕐᒥᐅᓄᑦ ᓄᓇᕗᒻᒥᑦ ᐊᐅᔭᖓᓂᑦ 2019.  480-ᓂᒃ ᐅᓯᓂᐊᖅᑐᖅ ᐊᒻᒪᓗ 
170-ᓂᒃ ᐱᓕᕆᔨᓂᒃ (ᐃᓚᐅᔪᑦ 20-ᓗᐊᑦ ᐃᖏᕐᕋᔭᒃᑐᓕᕆᔩᑦ) ᐃᑭᒪᓂᐊᖅᑐᑦ ᐃᖏᕐᕋᔭᖕᓂᕐᒥᑦ. ᓄᓇᕗᒻᒦᓐᓂᐊᖅᑐᑦ 
8 ᐅᑉᓗᓂᑦ, ᐋᒋᓯ 26-ᒥᑦ ᓯᑎᐱᕆ 2-ᒧᑦ.  ᐅᒥᐊᕐᔪᐊᖅ ᐊᓯᐊᓄᑦ ᓄᓇᓕᖕᒧᐊᕐᓂᕐᒧᑦ ᐱᓕᕆᐊᕆᓂᐊᖅᑕᖏᑦ 
ᒥᑦᑎᒪᑕᓕᖕᒥᑦ (ᑎᑭᓪᓗᑎᒃ ᐊᑯᑭᑦᑐᕐᒥᑦ) ᐊᒻᒪᓗ ᐅᓗᒃᕼᐊᖅᑐᕐᒧᑦ, ᓄᓇᑦᑎᐊᕐᒧᑦ ᐊᓛᔅᑲᒧᙵᐅᓗᑎᒃ.  
ᓄᓇᓕᖕᓄᐊᕐᓂᐊᖅᑐᑦ ᒥᑦᑎᒪᑕᓕᖕᒥᑦ, ᐅᖅᓱᖅᑑᕐᒥᑦ ᐊᒻᒪᓗ ᐃᖃᓗᒃᑑᑦᑎᐊᕐᒥᑦ; ᐱᖃᑎᖃᕐᓗᑎᒃ ᓄᓇᕗᒻᒥ 
ᓄᓇᑖᖃᑕᐅᓯᒪᔪᒥᒃ (ᒥᔅ ᐋᔅᓕ ᑲᒥᖕᔅ ᐸᖕᓂᖅᑐᖅ, ᓄᓇᕗᒻᒥᑦ) ᐱᓕᕆᔨᑖᖑᔪᖅ 
ᐱᖅᑯᓯᓕᕆᔨᐅᓂᕐᒧᑦ/ᑐᓵᔨᐅᓗᓂ/ᐅᒡᓚᖅᑐᓄᑦ ᐅᖃᓪᓚᒃᑎᐅᓗᓂ ᐱᓕᕆᔨᒋᔭᐅᓗᓂ ᐅᒥᐊᕐᔪᐊᕐᒥᑦ ᐃᑭᒪᓗᓂ. 
ᓄᓇᓕᖕᒥᑦ ᐱᔨᑦᑎᕋᐅᑎᓂᒃ ᐊᒻᒪᓗ ᓇᒧᙵᐅᔾᔨᔨᓂᒃ ᐱᓕᕆᔨᖃᕐᓂᐊᖅᑐᑦ ᓄᓇᓕᖕᓄᑦ ᐅᒡᓚᕌᖓᑕ. 
 
ᐱᖁᑎᒋᔭᐅᔪᑦ:  

 
MS ROALD AMUNDSEN – ᐅᓯᑲᑦᑕᖕᓂᕐᒧᑦ ᐅᒥᐊᕐᔪᐊᖅ 
ᐱᔾᔪᑎᖓ ᐊᑐᖅᑕᐅᓂᕐᒧᑦ: ᐅᒥᐊᕐᔪᐊᖅ ᐃᖏᕐᕋᔭᒃᑎᑦᑎᓗᓂ ᐊᒻᒪᓗ ᓯᓂᒃᑕᕐᕕᖕᓂᑦ 
ᐅᖅᓱᐊᓗᒃ: 550 m. ᑕᓐ-ᓗᐊᓂᒃ, ᐅᒥᐊᕐᒧᑦ ᐅᖅᓱᐃᑦ 
ᐅᖅᓱᐊᓘᓯᕝᕖᑦ: ᐅᒥᐊᕐᔪᐊᑉ ᐃᓗᐊᓃᑦᑐᑦ ᐅᖅᓱᐊᓘᓯᕝᕖᑦ 
 
ᐃᓚᒋᔭᐅᔪᑦ ᐅᒥᐊᑦ 
ᖃᑉᓯᑦ: 15 (OXE-brand 7.0 Explorer ᕋᐸᐃᑦ ᐅᒥᐊᑦ OXE PRO 150-ᓂᒃ ᐃᑯᒪᖃᕐᓗᓂ ᐅᖅᓱᐊᓗᒃᑐᖅᑐᖅ) 
ᐱᔾᔪᑎᖓ ᐊᑐᖅᑕᐅᓂᕐᒧᑦ: ᑕᐅᑐᕋᓐᓈᕐᓂᐊᖅᑐᑦ ᐊᒻᒪᓗ ᓄᓇᒧᐊᖃᑦᑕᕐᓗᑎᒃ 
ᐅᖅᓱᐊᓗᒃ: 50 ᓖᑕᐃᑦ ᐅᒥᐊᕐᒧᑦ ᐅᖅᓱᖅ (ᐅᖅᓴᒃᑕᐅᖃᑦᑕᖅᑐᑦ ᐅᒥᐊᕐᔪᐊᕐᒥᑦ) 
 
ᖃᔭᐃᑦ 
ᖃᑉᓯᑦ: 12 ᒪᕐᕉᖕᓂᒃ ᐃᓄᖃᕈᖕᓇᖅᑐᑦ ᐃᓚᖃᖅᖢᑎᒃ 6-ᓂᒃ ᐊᑕᐅᓯᕐᒧᑦ ᖃᔭᐃᑦ 
 
ᖃᓄᐃᓕᐅᕐᓂᐅᔪᓂᒃ ᐃᓚᐅᔪᑦ ᑕᐅᑐᕋᓐᓈᕐᓗᑎᒃ ᐅᒥᐊᕐᔪᐊᕐᒦᓪᓗᑎᒃ, ᐃᓚᒋᔭᐅᔪᒃᑯᑦ ᐅᒥᐊᒃᑯᑦ ᐃᖏᕐᕋᓗᑎᒃ, ᖃᔭᒃᑯᑦ 
ᐊᒻᒪᓗ ᓄᓇᒧᐊᖃᑦᑕᕐᓗᑎᒃ ᖃᓄᐃᓕᐅᕈᓘᔭᕐᓂᐊᕐᓗᑎᒃ ᓲᕐᓗ ᐱᖃᑎᒋᔭᐅᓗᑎᒃ ᑐᑭᓕᐅᖅᑎᖃᕐᓗᑎᒃ ᐱᓱᕋᔭᒡᓗᑎᒃ, 
ᑎᖕᒥᐊᓂᒃ ᑕᐅᑐᒡᓗᑎᒃ ᐊᒻᒪᓗ ᓄᓇᒥᒃ/ᓯᓚᒥᒃ ᑕᑯᔭᖅᑐᐃᓗᑎᒃ.  ᖃᓄᐃᓕᐅᕐᓃᑦ ᒪᓕᖕᓂᐊᖅᑐᑦ ᐊᐅᓛᖅᑎᑦᑎᓂᕐᒧᑦ 
ᐊᑐᖅᑕᐅᔪᒃᓴᓂᒃ ᐊᒻᒪᓗ ᐊᐅᓚᑕᐅᓗᑎᒃ ᐃᖏᕐᕋᔭᒃᑐᓕᕆᓂᕐᒧᑦ ᓯᕗᓕᐅᖅᑎᒧᑦ ᐃᑲᔪᖅᑕᐅᓗᓂ 
ᐱᓕᕆᓂᑯᖃᑦᑎᐊᖅᑐᓂᒃ ᐃᖏᕐᕋᔭᒃᑐᓕᕆᔨᓂᒃ.  ᓄᓇᒧᐊᖃᑦᑕᕐᓃᑦ ᓇᐃᑦᑑᖃᑦᑕᕐᓂᐊᖅᑐᑦ ᐊᒻᒪᓗ ᓯᒡᔭᒥᕈᔫᓗᓂ.  
ᐅᕐᓂᒃᑕᐅᔪᓕᕆᓃᑦ ᒪᓕᖕᓂᐊᖅᑐᑦ AECO-ᑯᑦ ᒪᓕᒃᑕᐅᔪᒃᓴᖏᓐᓂᒃ (www.aeco.no), ᐊᒻᒪᓗ “ᑐᙵᓱᒃᑎᓪᓗᒋᑦ 
ᐅᒡᓚᖅᑐᑦ ᓄᓇᕗᒻᒧᑦ” ᒪᓕᒃᑕᐅᔪᒃᓴᐃᑦ ᐊᒻᒪᓗ “ᑐᑭᐅᔪᑦ ᖃᓄᐃᓕᐅᕆᐊᖃᕐᓂᕐᒧᑦ ᐊᐅᓛᖅᑎᑦᑎᔨᓄᑦ ᓄᓇᕗᒻᒥᑦ” 
ᐱᔭᐅᔪᖅ ᐅᒥᐊᕐᔪᐊᓕᕆᔨᑦ ᓄᓇᕗᒻᒥᑦ-ᑯᓐᓂᑦ. 
 
ᓱᓇᑐᐃᓐᓇᕐᓂᒃ ᓇᑉᐸᖅᓯᔾᔮᙱᑦᑐᑦ (ᑕᐃᒪᐅᖏᓐᓇᕐᓂᐊᖅᑐᓂᒃ/ᕿᓚᒥᐅᔪᒥᒃ), ᐃᓚᐅᑉᓗᑎᒃ ᐃᒃᓴᕐᕖᑦ 
ᐊᑐᖅᑕᐅᓂᐊᖅᑐᓂᒃ ᐅᒡᓚᕋᖅᑐᓕᕆᓂᕐᒥᑦ.  ᐅᒥᐊᑦ ᐊᑐᖅᑕᐅᓂᐊᖅᑐᑦ ᓄᓇᒧᐊᖃᑦᑕᕐᓂᕐᒧᑦ ᐃᓄᖃᙱᑦᑐᒥᑦ.  
ᐋᖅᑭᒃᓱᐃᓂᐊᖅᑐᑦ ᐃᒃᓴᕐᕕᖕᓂᒃ ᒪᓂᒪᖁᔨᓗᑎᒃ ᐊᑐᕐᓂᐊᖅᑕᖏᓐᓂᒃ. 
 



 Hurtigruten AS 

 
 
ᐱᔭᕆᐊᖃᖅᐸᑦ, ᐳᒥᑦᓂᒃ/ᓚᐃᓴᓄᑦ ᑐᒃᓯᕋᐅᑏᑦ ᑐᓂᐅᑕᐅᓂᐊᖅᑐᑦ ᐱᔪᖕᓇᖅᑎᑦᑎᔨᐅᔪᓄᑦ ᐊᒻᒪᓗ ᐳᒥᑦ/ᓚᐃᓴᓐᓰᑦ 
ᐅᒥᐊᕐᔪᐊᕐᒦᑎᑕᐅᓗᑎᒃ. 
 
ᓇᓗᓇᐃᔭᖅᓯᒪᔪᑦ ᐊᐅᓛᖅᑎᑦᑎᓂᕐᒧᑦ ᐸᕐᓇᐅᑏᑦ ᑲᑎᑕᐅᓚᐅᖅᑐᑦ ᖃᐅᔨᓴᕐᓂᐊᕐᓗᒋᑦ ᐊᕙᑎᒨᖓᔪᑦ 
ᐸᕐᓇᐅᑕᐅᔪᓂᒃ ᐊᒻᒪᓗ ᒪᓕᒃᑕᐅᒐᓗᐊᕐᓂᖏᑦ ᐱᔭᕆᐊᖃᕐᓂᐅᔪᑦ ᒪᓕᒃᖢᒋᑦ ᑲᓇᑕᒥᑦ ᐊᒻᒪᓗ ᓄᓇᕗᒻᒥᑦ ᒪᓕᒐᐃᑦ.. 
ᐊᐅᓛᖅᑎᑦᑎᓃᑦ ᐸᕐᓇᐅᑕᐅᔪᑦ ᐊᔪᙱᑦᑐᖕᓇᑦᑎᐊᕐᓂᐊᕐᓗᑎᒃ, ᖃᓄᐃᓕᐅᕐᓂᐅᔪᑦ ᐊᐅᓚᑕᐅᓗᑎᒃ 
ᐱᓕᕆᓐᓂᑯᖃᖅᑐᓄᑦ ᐊᒻᒪᓗ ᐊᔪᓕᖅᑐᖃᖅᐸᑕ ᑎᑭᑕᐅᔪᖕᓇᖅᖢᑎᒃ ᐊᓐᓇᒃᑐᐃᔨᓄᑦ, ᐃᓚᐅᑉᓗᓂ 
ᐃᖢᐊᖅᓴᖅᑕᐅᔭᕆᐊᖃᖅᑐᖃᖅᐸᑦ ᐊᐅᓪᓚᖅᑎᑦᑎᓂᕐᒧᑦ. 
 
ᐊᕙᑎᒥᒃ ᐊᒃᑐᖅᓯᓂᕐᒧᑦ ᑎᑎᖅᑲᖅ ᐱᓕᕆᐊᖑᓚᐅᖅᑐᖅ.  ᐊᑐᖅᑕᐅᖔᕐᓂᐊᖅᑐᑦ ᐃᓱᒪᒃᓴᖅᓯᐅᕈᑎᒋᔭᐅᓚᐅᖅᑐᑦ 
ᐅᑯᐊ: 

 ᐊᓯᐊᙳᕐᓂᖓ ᐃᖏᕐᕋᔭᖕᓂᕐᒧᑦ ᖃᖓᒃᑰᖓᔪᖅ 
 ᐊᓯᐊᙳᕐᓂᖓ ᖃᑉᓯᐅᓂᖏᑦ ᐃᑭᒪᓂᐊᖅᑐᑦ 
 ᐊᓯᐊᙳᕐᓂᖓ ᐅᒥᐊᕐᔪᐊᖅ ᐊᒻᒪᓗ ᐃᓚᒋᔭᐅᔪᑦ ᐅᒥᐊᑦ 
 ᐊᓯᐊᙳᕐᓂᖏᑦ ᖃᓄᐃᓕᐅᕐᓂᐅᓂᐊᖅᑐᑦ 
 ᐊᑐᖅᑕᐅᖔᕐᓂᐊᖅᑐᖅ ᑲᔪᓯᙱᓐᓂᕐᒧᑦ 

 
ᓂᕆᐅᒃᑐᑦ ᐊᕙᑎᒥᒃ ᐊᒃᑐᖅᓯᓂᖅ ᐱᔪᒥᒃ ᖃᓄᐃᓕᐅᕐᓂᐅᓂᐊᖅᑐᓄᑦ ᒥᑭᔫᓂᐊᕐᓂᖓᓄᑦ ᐅᕝᕙᓘᓐᓃᑦ 
ᐃᖏᕐᕋᔭᖕᓂᕐᒥᑦ ᐱᔪᓂᒃ. 


